
სტატიის ავტორთა საყურადღებოდ!

1. ორიგინალური სტატია უნდა წარმოადგინოთ ერთ ეგზემპლარად,
დაბეჭდილი 1,5 ინტერვალით, შრიფტის ზომა _ 12 პუნქტი; ქართული ტექსტი
აკრეფილი უნდა იყოს შრიფტით GeoDumba ან LitNusx, რუსული და ინგლისური –
შრიფტით TimesNewRoman, ფორმატში Microsoft Word ან Page Maker. სტატია
წარმოადგინეთ დისკეტაზე.

სტატიის მოცულობა არ უნდა იყოს 3 გვერდზე ნაკლები და უნდა შეიცავდეს
ციტირებული ლიტერატურის სიას და რეზიუმეს ინგლისურ ენაზე. ილუსტრაციები
და სურათების წარწერები უნდა წარმოადგინოთ ცალ-ცალკე. მიმოხილვითი და
ზოგადთეორიული სტატიების მოცულობა უნდა შეთანხმდეს ჟურნალის
რედაქციასთან. 1 გვერდის ფასი – 25 ლარი.

2. პირველ გვერდზე მიუთითეთ 1) ავტორის (ავტორების) გვარი და
ინიციალები; 2) სტატიის სათაური; 3) კათედრა, ლაბორატორია ან ორგანიზაცია,
სადაც შესრულდა სამუშაო, ქალაქი, ქვეყანა.

3. ფოტოები წარმოადგინეთ ერთ ეგზემპლარად, მეორე მხარეს იწერება
სურათის ნომერი, ავტორის გვარი, სტატიის სათაური და სურათის ორიენტაცია.
მიუთითეთ სურათების განლაგების ადგილი ტექსტში. მიიღება მონტაჟებიც.
სურათების წარწერები წარმოადგინეთ დამოუკიდებლად.

4. სტატიას უნდა დაერთოს რეზიუმე ინგლისურ, ქართულ და რუსულ ენებზე
1 ეგზემპლარად, თითოეული მოცულობით არა უმეტეს 0,5 გვერდისა.

5. ტექსტში ბიბლიოგრაფიული მითითებები აღნიშნეთ ნომრით კვადრატულ
ფრჩხილებში ლიტერატურის ნუსხის შესაბამისად. ლიტერატურის საძიებელში
ავტორები დაასახელეთ ანბანის მიხედვით. მიუთითეთ ნაშრომის სახელწოდება,
გამომცემლობა, წელი, ტომი, ნომერი და გამოშვება, გვერდის აღნიშვნით.

6. სტატიას ბოლოში ერთვის პირველი ავტორის ხელმოწერა, სამეცნიერო
ხარისხი და წოდება, მისამართი და ტელეფონის ნომერი.

7. ჟურნალის სარედაქციო კოლეგია იტოვებს უფლებას შეასწოროს და
შეამოკლოს ჟურნალში გამოსაქვეყნებელი სტატია რეცენზენტის შენიშვნების
გათვალისწინებით.

8. ხელნაწერები, რომლებიც არ შეესაბამება აღნიშნულ წესებს, უბრუნდება
ავტორს განხილვის გარეშე. ამონაბეჭდი ავტორებს არ ეგზავნებათ.


